
Р Е Ц Е Н З И Ј А

НА РАКОПИСОТ СО НАСЛОВ „ЛЕКСИКОН НА ИНДУСТРИСКИТЕ 
ОДНОСИ” ОД АВТОРОТ ПРОФЕСОР Д-Р АНДОН МАЈХОШЕВ, ПРАВЕН 

ФАКУЛТЕТ, УНИВЕРЗИТЕТ „ГОЦЕ ДЕЛЧЕВ” ВО ШТИП

Врз основа на одредбите од Статутот и Правилникот за единствените основи за 
остварување на издавачката дејност на Универзитет „Гоце Делчев” во Штип, како и 
Одлуката бр. 1102-75/8 од 221. редовна седница на Наставно-научниот совет на Правниот 
факултет, одржана на 4.4.2022 година, избрана е Рецензентска комисија во состав:
- д-р Војо Беловски, редовен професор, Правен факултет при Универзитет „Гоце 

Делчев“ – Штип;
- д-р Билјана Тодорова, вонреден професор, Правен факултет при Универзитет „Гоце 

Делчев“ - Штип
за изготвување на извештај, рецензија на приложениот ракопис „ЛЕКСИКОН 

НА ИНДУСТРИСКИТЕ ОДНОСИ” од професор д-р Андон Мајхошев, наменет за 
студентите на втор циклус студии на Правниот факултет при Универзитет „Гоце Делчев” 
во Штип.

По прегледот на ракописот, Комисијата до Наставно-научниот совет на Правниот 
факултет го поднесува следниов 

И З В Е Ш Т АЈ

Општи податоци за ракописот: Ракописот со наслов „Лексикон на индустриските 
односи» е прва публикација од ваков вид во Република С. Македонија, која се обидува 
на едноставен и систематизиран начин да ги објасни, поедностави и доближи најважните 
поими, зборови и изрази на индустриските односи на академската заедница, студентите и 
пошироката јавност. Лексиконот опфаќа голем број поими кои се релевантни за полесно 
сфаќање на суштината на индустриските односи и социјалниот дијалог, т.е. односите 
помеѓу синдикатите, здруженијата на работодавците и државата (владата).  Лексиконот си 
постави две задачи. Првата задача беше да се актуализира важноста на проблематиката на 
индустриските односи и да се систематизира појмовниот апарат од оваа област. Лексиконот 
е наменет за студентите на втор циклус студии, но и пошироката научна и стручна јавност. 
Ракописот е според сите современи стандарди и правила за пишување на лексикон. 

Податоци за обемот на ракописот: Лексиконот е напишан на 397 страници во А4 
формат со нормален проред на фонт ариал 11 со македонска поддршка и содржи 607 поими, 
термини и изрази. Содржината на ракописот ги задоволува критериумите согласно со 
одредбите од Правилникот за единствените основи за остварување на издавачката дејност 
на Универзитет „Гоце Делчев” во Штип.

Податоци за постоење на сличен или ист наслов: Текст со ваков или сличен наслов 
досега не е објавен во Република Северна Македонија. Станува збор за ракопис кој за 
првпат се објавува во нашата држава. Потребата од објавување на поднесениот ракопис 
е голема, бидејќи студентите и академската јавност имаат можност да се запознаат со 
најважните поими и изрази од областа на индустриските односи.

Краток опис на содржината: Текстот е структуриран во 27 поглавја, во кои се 
објаснуваат 607 поими, термини и изрази.

ЗАКЛУЧОК

Ракописот со наслов „Лексикон на индустриски односи” од авторот проф. д-р Андон 
Мајхошев претставува стручна публикација која опфаќа и објаснува голем број поими, 
термини и изрази од областа на индустриските односи. Приложениот ракопис во целост ги 
задоволува критериумите и условите за издавање е-учебник пропишан според Правилникот 
за единствените основи за остварување на издавачката дејност на Универзитетот „Гоце 
Делчев“ – Штип. Лексиконот е напишан на разбирлив стил за скоро сите видови читатели, 
а најмногу за оние коишто се занимаваат со истражување и изучување на индустриските 
односи, социјалниот дијалог и социјално партнерство. Ракописот можат да го користат 
студентите од правните и економските факултети, но и пошироката стручна и научна 
јавност во нашата држава. 

Рецензентската комисија со задоволство предлага ракописот со наслов „Лексикон на 
индустриските односи“ од проф. д-р Андон Мајхошев да биде издаден за потребите на 
студентите на Правниот факултет, но и пошироката научна и стручна јавност.

                                                                                                   
РЕЦЕНЗЕНТИ

Д-р Војо Беловски,   редовен професор, с.р.                         
Д-р Билјана Тодорова, вонреден професор, с.р.


